snas_'Q/ An t-amhran is ansa liom

NUACHT TG & Meanleibhéal 2 (B2)

A: MACHNAMH

Beidh tu ag féachaint ar ball ar mhir faoi cheolchoirm speisialta i gCo. Dhun na nGall, ina seinnfear
na deich n-amhran Gaeilge is ansa le héisteoiri Raidié na Gaeltachta. Bigi ag obair i ngripai. Eistigi
leis an amhran ata ar bharr an liosta, Amhran Mhainse, agus pléigi na ceisteanna thios le chéile.

1. Cad é téama Amhran Mhainse, dar libh, bunaithe ar an bhfonn amhain?

(an bas / an gra / an imirce / laethanta saoire)

2. Téigi chuig an nasc seo agus féachaigi ar liosta iomlan na n-amhran a roghnaiodh: Cé mhéad
acu ata ar eolas agaibh? An bhfuil moéran cosulachtai eatarthu (téamai, canuinti)? An
aontaionn sibh le hord na n-amhran ar an liosta?

3. Cén rdl ata ag an gceol i gcaomhnu agus i gcur chun cinn teanga, dar libh? Ar fhoghlaim sibh
focail n6 frasai Gaeilge riamh 6 amhran?

4. Cén cineal ceoil is fearr libh agus cén fath? Déanaigi cur sios ar an gceolchoirm is fearr ar
fhreastail sibh uirthi riamh (ca hait, cé a bhi ag seinm, an t-atmaisféar).

B: FOCLOIR

1. Beidh na focail thios le cloisteail sa mhir ar ball. An féidir leat na leaganacha Gaeilge a aimsiu
anois sula bhféachfaidh ta ar an mir? Bain usaid as www.focloir.ie chun cuidiu leat, mas ga.

a) orchestra

b) rare, unusual

c) (an idea) that developed

d) [ got down to work

e) a small group

f) a few (years ago)

g) I'm really looking forward to it

h) in charge of

i) we have to get used to each other

j) streamed

2. Féach ar an mir den chéad uair agus aimsigh na focail thuas inti. An raibh na focail chéanna
agat féin?

3. ‘Bhi muid i gcuideachta a chéile’ — an bhfuil sli eile agat féin chun é sin a ra?

C: TUISCINT

Bi ag obair leis an duine in aice leat. Féachaigi ar an mir aris agus freagraigi na ceisteanna thios le

chéile:

1. Cén fath a bhfuil an cheolchoirm seo stairiuil, dar le hEimear Ni Chonaola? Luaigh dha rud.

2. Cé a smaoinigh ar a leithéid de cheolchoirm? Cén post ata aige?

3. Cé acu raiteas is fearr a Iéirionn an méid a duirt Donall faoin gceolfhoireann i nDun na nGall?

Ni raibh aon bhall den cheolfhoireann sa chontae riamh.

Bhi baill airithe ann roimhe, ach ni raibh an cheolfhoireann iomlan ann.
Bhi an cheolfhoireann iomlan ann go minic le blianta beaga anuas.

Ni raibh ceoltéiri Gaeltachta ag seinm leis an gceolfhoireann riamh.

Cow>»

4. Luaigh triur ceoltoiri a bheidh ag seinm leis an gceolfhoireann.

5. Cad a bheidh Sadhbh Nic Fhloinn a dhéanamh, agus conas a mhothaionn si faoi?

6. Cad i an difriocht idir an ceol clasaiceach agus an ceol traidisiunta, dar le Macdara o)
Seireadain?

Bionn stiurthodir sa cheol clasaiceach, ni bhionn sa cheol traidisitinta.
Bionn an ceol traidisiunta nios tapula na an ceol clasaiceach i gconai.
Ni bhionn amhranaithe riamh i gceist leis an gceol clasaiceach.

Ni dhéanann ceoltéiri traidisitinta aon chleachtadh roimh cheolchoirm.

Cow>»

7. Cad é an dushlan is moé ata roimh na ceoltdiri anocht, dar leis?

8. Beidh an cheolchoirm ar fail ar sheinnteoir RTE ar feadh miosa.

A. Fior
B. Bréagach
C. Ni deirtear

D: FEASACHT TEANGA

1: Cruinneas gramadai (An aimsir fhaistineach — na briathra neamhrialta)
Beidh Ceolfhoireann Cheolchoirme RTE ag seinm i Séipéal Chriost Ri i nGort an Choirce.

a) Ta aon bhriathar déag neamhrialta sa Ghaeilge. Lionaigi an tabla thios leis na foirmeacha cearta
san aimsir fhaistineach: an cheist / an freagra dearfach / an freagra diultach. Lean na samplai.

bi An mbeidh? Beidh. / Ni bheidh. | feic An bhfeicfidh? Feicfidh. / Ni fheicfidh.
abair ith

beir tabhair

clois tar

déan téigh

faigh

b) Bi ag obair leis an duine in aice leat agus cuirigi ceisteanna ar a chéile faoi na pleananna ata
agaibh don deireadh seachtaine, don mhi seo chugainn agus don bhliain seo chugainn.

2: Cruinneas gramadai (An aimsir fhaistineach — an saorbhriathar)

a) Féachaigi ar na samplai thios den saorbhriathar a bhi sa mhir.

Cuirfear tus le ceolchoirm speisialta i nGaeltacht Dhin na nGall.
Craolfar an choirm beo ar RTE Raidié na Gaeltachta ar leath i ndiaidh a seacht.

- Cathain a usaidtear an saorbhriathar?

- Cad is féidir leat a ra faoi na samplai seo den bhriathar saor san aimsir fhaistineach:_canfar,
seinnfear, imreofar, ceadofar.

b) Athscriobhaigi na habairti thios ag Usaid an tsaorbhriathair san aimsir fhaistineach. Ta an chéad
cheann déanta.

An abairt An saorbhriathar

Cuirfidh siad tus leis an sed6 ar a hocht. Cuirfear tus leis an se6 ar a hocht.

Craolfaidh RnaG an cheolchoirm beo.

Fogroidh TG4 an liosta i mi luil.

Déanfaidh sé an cleachtadh.

Feicfidh na milte duine an clar ar YouTube.

Gheobhaidh sé na hamhrain ar line.

Diolfaidh RTE na ticéid amarach.

Seinnfidh Dénall na hamhrain beo ar an aer.

E: CUMARSAID
1: Scriobh — Suirbhé ceoil

Bigi ag obair i ngrupai. Scriobhaigi suirbhé (8—10 gceist) faoi na ndésanna éisteachta ceoil a bhionn
ag daoine agus faoi na tri amhran is ansa leo. Seo cupla sampla de cheisteanna:

Cadiad ...? Cén fath ...? Cén ait ...? Cathain ...?

An bhfuil x agat? An éisteann tu le ...?

Cé chomh minic is a éisteann tu le ceol i nGaeilge? (12 34 5: 1 =riamh, 5 = gach 13)
Cé acu is fearr leat ...? (beo n6 ...)

An mbeidh tu ag freastal ...?

2: Caint A
a) Glacaigi pairt sa suirbhé: Déanaigi an suirbhé anois agus pléigi bhur bhfreagrai le chéile.

b) Tuairisc don rang: Déanaigi achoimre ar thorthai an tsuirbhé agus cuirigi i lathair an ranga i.
Bainigi usaid as frasai ar nos:

Duairt formhor an ghruapa go ...

Nior éist duine ar bith againn le ...

Is é ... an t-amhran is ansa leis an ngrupa.
Beidh x ag dul chuig ceolchoirm ...

2: Caint B

Ceolchoirm an ranga: Ta RTE ag eagru ceolchoirm speisialta eile in bhur gceantar féin. Sibhse a
bheidh ag eagru na ceolchoirme. Pléigi na nithe seo thios agus cuirigi bhur bplean i lathair an ranga.
Bainigi usaid as an aimsir fhaistineach agus as an saorbhriathar (Beidh an cheolchoirm ar sidl i .../
Craolfar beo i ar .../ Diolfar na ticéid ...):

an t-ionad agus an data

na ceoltoiri agus na deich n-amhran a bheidh ar an liosta
conas a roghnéfar na hamhrain

conas a fhogroéfar agus a chraolfar an cheolchoirm

praghas na dticéad agus cé a gheobhaidh ticéid saor in aisce

YV VYV VY

NUACHT

15 Deireadh Fomhair 2026



snasTy

NUACHT TG @ An t-amhran is ansa liom (B2)

AN TRAS-SCRIBHINN

Eimear Ni Chonaola

Anois, faoi cheann cupla néiméad, cuirfear tus le ceolchoirm speisialta i nGaeltacht Dhan na nGall.
Den chéad uair riamh, beidh Ceolfhoireann Cheolchoirme RTE ag seinnt' i Séipéal Chriost Ri i nGort
an Choirce mar chuid de choméradh céad bliain RTE.

Ailbhe O Monachain

Na huirlisi clasaiceacha a gcleachtadh inniu i dTeach Pobail Chriost Ri i nGort an Choirce de choirm
cheoil annamh a bheas? anseo anocht. Coisir cheoil a bheas anseo de chuid de na hamhrain is ansa
leis an phobal®. Smaointiu* a d’fhabhraigh in intinn craoltéra as an taobh seo tire.

Dénall Mac Ruairi, Laithreoir ‘Coisir Cheoil’ RTE Raidié na Gaeltachta

Sin deich n-amhran is mé a bhfuil duil againne mar Ghaeil iontu agus chuaigh mé i gceann na hoibre
sin. Chuaigh mé i dteagmhail leis na héisteoiri agus d'iarr mé orthu, go direach, a gcuid moltai a
sheoladh isteach a fhad liom.

Ailbhe O Monachain

I mi an Mheithimh a d'fhogair Raidié na Gaeltachta na deich n-amhran is ansa leis an phobal agus
gurb iad ceoltéiri na Gaeltachta agus ceolfhoireann RTE a dhéanfadh an pésadh idir na foinn agus
na focail ag altéir Ghort an Choirce.

Dénall Mac Ruairi, Laithreoir ‘Coisir Cheoil’ RTE Raidié na Gaeltachta

Seo an chéad uair daofa® uilig® a bheith i nDUn na nGall. Bhi baicle bheag acu anseo, ta traidhfil
blianta 6 shin. Ach ni raibh siad uilig anseo i gcuideachta a chéile, mar sin ta muid ag suil go mor leis
an oiche.

Ailbhe O Monachain ,
| gcuideachta na ceolfhoirne anocht, beidh ceoltoiri mar Altan, larla O Lionaird, Zoé Conway agus
John Mclintyre agus an chéad ghluin eile.

Sadhbh Nic Fhloinn, Amhranai, Co. Chjarrai
Taimse ag canadh an amhrain An Cailin Alainn leis an orchestra agus taim ag canadh an triu véarsa
agus an churfa le gach aon duine eile. Ta sceitimini an domhain orm agus taim ag tnuth go mor leis.

Aoibhinn Ni Mhonachain, Amhranai, Co. Mhaigh Eo
Is 6caid dhochreidte i agus ta athas an domhain orm a bheith ag glacadh pairt sa cheolchoirm mar ni
dhearna muid rud éigin riamh mar seo.

Macdara O Seireadain, Ceolfhoireann Coirme RTE

De ghnath, leis an gceol clasaiceach, bionn stitrthoir i gceannas ar an rud ar fad, ag ra linn cé chomh
tapa a bheidh sé, cé chomh mall — rudai mar sin. Leis an gceol traidisiunta, ta kind of an stil, ceol
aireagail, bionn daoine ag comhoibriu le chéile agus an deacracht n6 an dushlan is mé ata againn na
an meascadh sin — caithfimid dul i dtaithi ar a chéile.

Ailbhe O Monachain ,
Craolfar an choirm beo ar RTE Raidi6 na Gaeltachta ar leath i ndiaidh a seacht, agus beidh si le
feiceadil sruthaithe ar chainéal YouTube an staisiuin.

Lag seinnt = leagan canunach de ‘ag seinm’

2 a bheas = a bheidh

3 Canuint Uladh ata ag an gcainteoir seo; mar sin, cuirtear séimhil seachas urd ar ainmfhocail i ndiaidh
réamhfhocail agus an ailt.

4 smaointitl = leagan canunach de ‘smaoineamh’

5 daofa = leagan canunach de ‘déibh’

6 uilig = leagan canunach de ‘uile’

NOTAI & FREAGRAI

A: MACHNAMH

Cleachtadh gearr cainte € seo chun tus a chur le rang briomhar ina mbeidh na foghlaimeoiri ag
féachaint ar mhir nuachta, ag déanamh cleachtai cluastuisceana agus ag comhra faoi thopaic a
bhaineann leis an mir ansin. Tabhair tamall do na foghlaimeoiri na ceisteanna a phlé ina mbeirteanna
ar dtus sula bpléifidh tusa na ceisteanna leis an rang iomlan.

Ceist 1: Seinn Amhran Mhainse don rang anseo: https://nos.ie/news/amhran-mhainse-ag-1-ar-liosta-
amhran-rnag/. larr ar na foghlaimeoiri buille faoi thuairim a thabhairt faoin téama bunaithe ar an
bhfonn amhain. Is € an bas téama an amhrain seo. Moltar duit suil a chaitheamh ar na lirici roimh an
rang: https://songsinirish.com/amhran-mhainse-lyrics/. Pléigh an chuis, dar leo, ar roghnaigh an pobal
amhran faoin mbas mar an t-amhran is ansa leo.

Ceist 2: Ma ta coipeanna crua den cheacht a n-usaid sa rang, ni bheidh na foghlaimeoiri in ann cliceail
ar an nasc. Minigh déibh conas teacht ar an alt ar a bhféin phdoca: is leor nos.ie Amhran Mhainse a
chuardach ar Google, n6 is féidir leat an seoladh a scriobh ar an gclar ban:
https://nos.ie/news/amhran-mhainse-ag-1-ar-liosta-amhran-rnag/. Tabhair tamall déibh féachaint ar
an liosta ar fad. Spreag iad le comparaid a dhéanamh idir na hamhrain ar an liosta.

B: FOCLOIR

1. Freagrai:
a) orchestra ceolfhoireann
b) rare, unusual annamh (coirm cheoil annamh)
c) (an idea) that developed (smaointiu / smaoineamh) a d’fhabhraigh
d) [/ got down to work chuaigh mé i gceann na hoibre
e) asmall group baicle bheag
f) afew (years ago) traidhfil (blianta 6 shin)
g) I'm really looking forward to it taim ag tnuth go mor leis
h) in charge of i gceannas ar
i) we have to get used to each other caithfimid dul i dtaithi ar a chéile
j) streamed sruthaithe

2. Déan plé ar na focail a bhi acu féin. B’fhéidir go raibh leagan eile acu de na focail sa mhir.
3. Bhi muid in éineacht (le chéile). / Bhi muid i dteannta a chéile. / Bhi muid le chéile.

C: TUISCINT
Freagrai:

1. Cén fath a bhfuil an cheolchoirm seo stairitil, dar le hEimear Ni Chonaola? Luaigh dha rud.

Den chéad uair riamh, beidh Ceolfhoireann Cheolchoirme RTE ag seinm i nGort an Choirce;

agus t4 sé mar chuid de choméradh céad bliain RTE.

2. Cé a smaoinigh ar a leithéid de cheolchoirm? Cén post ata aige?

Dénall Mac Ruairi. Is craoltéir é — laithreoir an chlair ‘Céisir Cheoil’ ar RTE Raidié na

Gaeltachta.

3. Cé acu raiteas is fearr a léirionn an méid a duirt Dénall facin gceolfhoireann i nDun na
nGall?

B

4. Luaigh tridr ceoltoiri a bheidh ag seinm leis an gceolfhoireann.

: Altan / larla O Lionaird / Zoé Conway / John Mcintyre

5. Cad a bheidh Sadhbh Nic Fhloinn a dhéanamh, agus conas a mhothaionn si faoi?

Beidh si ag canadh An Cailin Alainn — an triti véarsa agus an curfa — in éineacht le gach duine.
Ta sceitimini an domhain uirthi agus ta si ag tnath go mor leis.

6. Cad i an difriocht idir an ceol clasaiceach agus an ceol traidisitinta, dar le Macdara O
Seireadain?

A

7. Cad é an dushlan is moé ata roimh na ceoltoiri anocht, dar leis?

An da stil cheoil a mheascadh — caithfidh siad dul i dtaithi ar a chéile.

8. Beidh an cheolchoirm ar fail ar sheinnteoir RTE ar feadh miosa.

C. Ni luaitear seinnteoir RTE: deirtear go mbeidh si le feiceail ar chainéal YouTube Raidié na
Gaeltachta.

D: FEASACHT TEANGA
1: Cruinneas gramadai (An aimsir fhaistineach — na briathra neamhrialta)
a) Freagrai:

An cheist/ an freagra dearfach / an freagra didltach
bi: An mbeidh? Beidh. / Ni bheidh.

abair: An ndéarfaidh? Déarfaidh. / Ni déarfaidh.

beir: An mbéarfaidh? Béarfaidh. / Ni bhéarfaidh.

clois: An gcloisfidh? Cloisfidh. / Ni chloisfidh.

déan: An ndéanfaidh? Déanfaidh. / Ni dhéanfaidh.
faigh: An bhfaighidh? Gheobhaidh. / Ni bhfaighidh.

feic: An bhfeicfidh? Feicfidh. / Ni fheicfidh.

ith: An iosfaidh? losfaidh. / Ni iosfaidh.

tabhair: An dtabharfaidh? Tabharfaidh. / Ni thabharfaidh.
tar: An dtiocfaidh? Tiocfaidh. / Ni thiocfaidh.

téigh: An rachaidh? Rachaidh. / Ni rachaidh.

b) Beidh freagrai éagsula ag na foghlaimeoiri. Bi ag éisteacht amach do na foirmeacha neambhrialta
sha ceisteanna agus sna freagrai (An rachaidh tu ...? Rachaidh. / Cad a dhéanfaidh tu ...? / An
bhfeicfidh tu ...? / Gheobhaidh mé ...).

2: Cruinneas gramadai (An aimsir fhaistineach — an saorbhriathar)

a) Usaidtear an saorbhriathar nuair nach luaitear an duine a dhéanfaidh an gniomh. San aimsir
fhaistineach, criochnaionn briathra sa chéad réimniu ar -far/-fear (canfar, seinnfear) agus briathra
sa dara réimniu ar -O6far/-eofar (imreofar, ceadofar).

b) Freagrai:

An saorbhriathar

Cuirfear tus leis an seo6 ar a hocht.
Craolfar an cheolchoirm beo.
Fogrofar an liosta i mi ldil.

Déanfar an cleachtadh.

Feicfear an clar ar YouTube.

Gheofar na hamhrain ar line.

Diolfar na ticéid amarach.

Seinnfear na hamhrain beo ar an aer.

Noéta: Saorbhriathar na mbriathra neamhrialta san aimsir fhaistineach - beifear, déarfar, béarfar,
cloisfear, déanfar, gheofar (ni bhfaighfear), feicfear, iosfar, tabharfar, tiocfar, rachfar.

E: CUMARSAID

1: Scriobh

Tabhair tamall déibh an suirbhé a scriobh. Bi ag siul timpeall ag seiceail an bhfuil an struchtur cui ar
na ceisteanna acu agus an aimsir fhaistineach i gceart sa cheist dheireanach.

2: Caint A
a) agus b): Ba cheart go mbeadh deis ag gach duine sa ghripa na ceisteanna a fhreagairt. Mol déibh
notai gearra a bhreacadh sios agus béim a chur ar fhrasai achoimre (formhér an ghrapa, cuid againn,

duine ar bith) sa tuairisc.

2: Caint B

Tabhair 15 néiméad ddéibh an cheolchoirm a phleanail. Griosaigh iad leis an aimsir fhaistineach agus
an saorbhriathar a usaid agus iad ag cur a bplean i lathair. Tabhair deis do na grupai a bpleananna
a chur i lathair agus vota a chaitheamh ar an gceolchoirm is fearr.

An Roinn Forbartha Tuaithe

Oliscoil Larionad na hl . ) C

